
Շվեյցարիայի Համադաշնություն (Ժնև) գործուղման արդյունքների մասին


1. Անունը, ազգանունը. 
     Դավիթ Խաչատրյան
          	
2. Զբաղեցրած պաշտոնը.
ՀՀ աշխատանքի և սոցիալական հարցերի նախարարի տեղակալ

3. Գործուղման վայրը և ժամկետները.
     Շվեյցարիայի Համադաշնություն, Ժնև, 2023 թ. հոկտեմբերի 19-ից 20-ը

4. Հրավիրող կողմը.
ՄԱԿ-ի Բնակչության հիմնադրամ 

5. Գործուղման նպատակը.
Մասնակցություն «Բնակչություն և զարգացում. Իրավունքների և ընտրությունների ապահովում» խորագրով տարածաշրջանային համաժողովին
     
6. Քննարկված թեմաները. Համաժողովը անց է կացվել 2023թ. հոկտեմբեր 19-ից 20-ը, որի ընթացքում «Բնակչություն և զարգացում. իրավունքների և ընտրությունների ապահովում» խորագրով համաժողովը նվիրված էր դեպի առաջնահերթություններին, որոնք ուրվագծված են ICPD Beyond 2014-ի նախագահի ամփոփագրում և 2018-ին կայացած ICPD-ի վերաբերյալ վերջին տարածաշրջանային համաժողովի եզրակացություններում: Համաժողովի ընթացքում քննարկվեց քաղաքականության մտահոգությունները՝ հետևրյալ ուղղություններով.
· բնակչության դինամիկա և կայուն զարգացում,
· ընտանիքներ, սեռական և վերարտադրողական առողջություն կյանքի ողջ ընթացքում,
· սոցիալական ներառման և իրավունքների ապահովման և անհավասարությունների նվազեցման անհրաժեշտությունը՝ 2030 թվականի Կայուն զարգացման օրակարգին համապատասխան:
Համաժողովի ամփոփ եզրահանգումները կցվում են։
     
7. Հանդիպումները, ելույթները, բարձրացված կամ քննարկված հարցերը.   · 
Օրակարգում ընդգրկված են եղել 3 հիմնական թեմաներ՝
1) բնակչության դինամիկայի և կայուն զարգացման,
2) ընտանիքների և վերարտադրողական առողջության պահպանման,
3) սոցիալական ներառման ու իրավունքների պաշտպանության վերաբերյալ։ Քննարկվել են նաև ժողովրդագրական ցուցանիշների բարելավմանն ուղղված համաշխարհային միտումները, դրանց ընթացքն ու ազդեցությունը։ 
Լիագումար նիստի ելույթումս ներկայացրել եմ Հայաստանի ժողովրդագրության ոլորտում իրականացվող և նախատեսվող ծրագրերը, անդրադարձել ոլորտային ռազմավարությամբ սահմանված գերակայություններին, խոսել առկա իրավիճակի ու ակնկալվող արդյունքների մասին։ Նշել եմ, որ Հայաստանի կառավարությունը շարունակում է առաջնահերթ համարել այնպիսի ծրագրերի իրականացումը, որոնք հնարավորություն են տալիս նպաստել ընտանիքի համար բարենպաստ միջավայրի ստեղծմանը, ակտիվ ծերացման խթանմանը, արտագաղթի պատճառների նվազեցմանը և այլն։ Այս համատեքստում շեշտել եմ միջազգային գործընկերների հետ փորձի փոխանակման և արդյունավետ միջոցառումների իրականացումը՝ ընդգծելով ՄԱԿ-ի Բնակչության հիմնադրամի հետ համատեղ իրականացված արդյունավետ համագործակցության կարևորությունը։ Տեղեկացրել եմ, որ այս պահին ընթացքի մեջ են ժողովրդագրության համապարփակ ռազմավարության մշակման աշխատանքները, որը հիմնված է վերջին 120 տարիների ժողովրդագրական միտումների հիմնարար հետազոտությունների վրա: 
Նշել եմ նաև, որ Հայաստանի կառավարության ժողովրդագրական քաղաքականության ներկայիս առաջնահերթությունները նպատակ ունեն երկրում ստեղծել ընտանիքի համար բարենպաստ միջավայր, նվազեցնել մահվան ռիսկի հիմնական գործոնները, խթանել ակտիվ ծերացումը, նվազեցնել արտագաղթի պատճառները և խթանել բարձր որակավորում ունեցող մասնագետների ներգաղթը։
Օրակարգային հարցերից բացի` խոսել եմ Ադրբեջանի կողմից շուրջ 10 ամիս ԼՂ-ի շրջափակման, մարդասիրական և մարդու իրավունքների միջազգային նորմերի կոպիտ խախտումների, ինչպես նաև Արդարադատության միջազգային դատարանի որոշումների պարտադիր կատարումը չապահովելու մասին, ինչի արդյունքում Ադրբեջանի ռազմական ագրեսիայի հետևանքով ԼՂ-ից բռնի տեղահանվեց շուրջ 100,000 բնակիչ։ Խոսքումս կարևորեցի ԼՂ-ից բռնի տեղահանված անձանց աջակցության տրամադրման ու նրանց համար արժանապատիվ կենսապայմանների ապահովմանն ուղղությամբ ՀՀ կառավարության կողմից իրականացվող աշխատանքների մասին։ 
Եզրափակելով` հույս եմ հայտնել, որ համատեղ հետևողական աշխատանքն ու ընդհանուր ջանքերը հնարավորություն կտան հաղթահարել առկա մարտահրավերները՝ ապահովելով ներառական, խաղաղ և կայուն ապագա:

8. Հանդիպման կամ հավաքի ժամանակ ընդունված որոշումները, պայմանավորվածությունները, ստորագրված փաստաթղթերը.
Համաժողովի ընթացքում տարբեր երկրների պատվիրակություններ ներկայացրել են իրենց փորձը և մոտեցումները թեմատիկ խնդիրների վերաբերյալ, որոնցից շատերը կարող են կիրառական դառնալ Հայաստանի Հանրապետության համար։ Շփումներ են տեղի ունեցել տարբեր երկրների ներկայացուցիչների հետ, այդ թվում՝ փորձի փոխանակման պատրաստակամության։

9. Առաջարկությունները, դրանց ընթացք տալու վերաբերյալ առաջարկները` եղանակը, ձևը, ժամկետները, պատասխանատուները, ակնկալվող արդյունքները.
ՀՀ Ժողովրդագրության մշակվող ռազմավարության նախագծում տեղայնացնել այն գաղափարներն ու եզրահանգումները, որոնք արծարծվեցին համաժողովի քննարկումների ժամանակ և տեղ գտան եզրահանգումներում։

10. Ստորագրությունը, ամսաթիվը
25.10.2023թ.

